
Ik wurd letter Sinteklaas,
mar mem seit dat dat net kin,
om’t Sinteklaas al bestiet
en ik der te jong foar bin.
Mar ús heit seit dat ik alles
wurde kin wat ik mar wol.

Dat ik wurd letter Sinteklaas,
de miter ha ik al.

 
En as ik Sinteklaas bin

diel ik noch mear út.
Foar elk wol tûzen pakjes

en in gouden pipernút.
As ik Sinteklaas bin

krij ik in hiel lang burd.
dat burd dat lit ik no al stean
al groeit it noch net sa hurd.

Ride op in hynder,
Piten by de roes,

farre op in stoomboat
en wenje yn in Sinteklazehûs.

Us heit seit dat ik alles
wurde kin wat ik mar wol.

Dat ik wurd letter Sinteklaas,
de miter ha ik al.

